Varðandi einelti í fangelsum

Allir hafa þann rétt að verða ekki fyrir einelti af hálfu annarra innan veggja fangelsa. Einelti getur bæði verið andlegt og/eða líkamlegt og hefur oft mjög alvarlegar afleiðingar í för með sér. Það getur leitt til þess að sá sem fyrir því verður uppplifi kvíða, þunglyndi, vonleysi, finni fyrir skömm og/eða sektarkennd. Fangelsið líður ekki eineltishegðun.

Fangelsiskerfið hefur tileinkað sér aðferðir til að takast á við eineltishegðun og hefur skýra stefnu í þeim málum:

· Einelti í fangelsum er ekki liðið af fangelsiskerfinu þar sem slík hegðun er óásættanleg og andfélagsleg og mun verða brugðist við henni.

· Þeir sem verða fyrir einelti munu hljóta stuðning starfsmanna.

· Einelti snertir alla þá sem eru innan veggja fangelsa og er æskilegt að fangar og starfsmenn leysi vandann í samvinnu.

Rannsóknir hafa sýnt að það er ekkert sem einkennir þá sem leggja aðra í einelti. Allir geta orðið þolendur og/eða gerendur eineltis. Starfsfólk mun hljóta þjálfun í að koma auga á, greina og takast á við eineltishegðun.

Ef fangi verður fyrir einelti eða þekkir einhvern sem verður fyrir einelti getur hann látið varðstjóra vita í trúnaði.

